
ASUNTO: Resolucidon da Comision da Transparencia de Galicia na reclamacion
presentada ao amparo do artigo 28 da Lei 1/2016, do 18 de xaneiro, de
transparencia e bo goberno

Vista a reclamacion presentada por _ mediante escrito do 11 de

maio de 2021, e considerando os antecedentes e fundamentos xuridicos que se especifican a
continuacion, a Comision da Transparencia na sesion celebrada o dia 29 de xuiio de 2021,
adopta a seguinte resolucién:

ANTECEDENTES

Unico. _ presentou, mediante escrito con entrada no rexistro

do Valedor do Pobo 0 11 de maio de 2021, unha reclamacién ao amparo do disposto no artigo
28 da Lei 1/2016, do 18 de xaneiro, de transparencia e bo goberno, contra a resposta dada
pola Conselleria de Facenda e Administracién Publica do 5 de maio de 2021, ao seu escrito
presentado en calidade de aspirante no proceso selectivo convocado pola Orde do 22.11.2019
para o ingreso no corpo de xestion da Administracién xeral da Comunidade Auténoma de
Galicia, subgrupo A2 (DOG num. 225, do 26 de novembro de 2019), no que solicitaba que se
fixera publica a relacion das persoas que van comparecer 4 realizacién do exame do subgrupo
A2 o dia 22 de abril de 2021 nas instalaciéns da EGAP, asi como a aclaracién de como se lles
notificou a acreditacion da circunstancia e onde foi publicada a resolucidén na que se indicaba
como acreditar a circunstancia e documentos validos para esta acreditacidn, e no seu caso a
anulacién do procedemento polas razons expostas.

A reclamante expdn que considera incorrecto que se poidan publicar os datos das persoas que
padecen unha discapacidade e non as persoas que se contaxian por Covid nunha situacién de
pandemia, xa que de feito, todos os traballadores/as da administracion en caso de padecer a
enfermidade ou estar en contacto con ela, se lles obriga a comunicalo e incluso a proporcionar
datos das persoas coas que estivo en contacto és rastrexadores, e nun proceso selectivo no

que debe primar mais que nunca a transparencia se ocultan os datos destes opositores, ¢s
que encima se lles outorga o privilexio de ter un mes mais para reforzar o estudio e se lles
permite facer un exame na EGAP sen a presion 4 que estivo sometido o resto e un dia de
semana cando o resto tiveron que facelo durante a fin de semana.

A administracion a raiz da sua queixa publicou na paxina de funcién publica unha nota na que
fixo constar que os opositores convocados foron avisados por notificacion persoal.

FUNDAMENTOS XURIDICOS
Primeiro. Competencia e normativa

O artigo 24 da Lei 19/2013, do 9 de decembro, de transparencia, acceso a informacion publica
e bo goberno, de cardcter basico na sua practica totalidade, establece que contra toda
resolucion expresa ou presunta en materia de acceso a informacion, podera interpoiierse
unha reclamacidn ante o Consello de Transparencia e Bo Goberno, con caracter potestativo e
previa a sia impugnacion en via contencioso-administrativa. Esa mesma lei, na sua disposicion
adicional cuarta, establece que a resolucion da reclamacidn prevista no artigo 24
corresponderd, nos supostos de resolucions ditadas polas Administracidons das Comunidades
auténomas e o seu sector publico, e polas Entidades Locais comprendidas no seu ambito
territorial, ao drgano independente que determinen as Comunidades Autonomas.

O artigo 28 da Lei 1/2016, do 18 de xaneiro, de transparencia e bo goberno, establece que
contra toda resolucion expresa ou presunta en materia de acceso a informacion publica,
podera interpofierse unha reclamacién ante o Valedor do Pobo, correspondendo @ Comision
da Transparencia, de acordo co disposto no artigo 33, a resolucion das devanditas
reclamacidns.

Segundo. Procedemento aplicable

O artigo 28.3 da citada Lei 1/2016 establece que o procedemento de reclamacidn axustarase
ao previsto nos paragrafos 2, 3, e 4 do artigo 24 da Lei 19/2013, que establece que as
reclamacions contra resolucions en materia de acceso & informacion, que ten caracter
potestativo e previo & impugnacion en via contencioso-administrativa, axustaran a sua
tramitacion ao disposto na lexislacion de procedemento administrativo comun en materia de

recursos.
Terceiro. Dereito de acceso 4 informacion publica
A Lei 1/2016, do 18 de xaneiro, recofiece no seu artigo 24 o dereito de todas as persoas a

acceder a informacion publica, entendida esta como os contidos ou documentos, calquera
que sexa o seu formato ou soporte, que consten en poder dalgin dos suxeitos incluidos no

ambito de aplicacidn desta lei e que fosen elaborados ou adquiridos en exercicio das suas
funcidns, do mesmo xeito que a definicion contida no artigo 13 da Lei estatal 19/2013 que ten
caracter basico.

O concepto de informacidn publica e o dereito de acceso @ mesma configuranse de forma
ampla tanto na normativa autondmica como na estatal. Os titulares do dereito son todas as
persoas, sen que o solicitante estea obrigado a motivar a sta solicitude de acceso a
informacion (art. 26.4 Lei 1/2016, do 18 de xaneiro).

O obxecto da Lei 19/2013, é ampliar e reforzar a transparencia da actividade publica e regular
e garantir o dereito de acceso a informacién relativa a aquela actividade (art. 1). No seu
preambulo sinala que a transparencia, 0 acceso a informacidn publica e as normas de bo
goberno deben ser os eixos fundamentais de toda accion politica e sé cando a accion dos
responsables publicos sométese a escrutinio, cando os cidadans poden cofiecer como se
toman as decisions que lles afectan, como se manexan os fondos ptiblicos ou baixo que
criterios actuan as nosas institucidons pddese falar do inicio dun proceso no que os poder
publicos comezan a responder a unha sociedade que é critica, esixente e que demanda
participacion dos poder publicos.

Pola sua banda, a Lei galega 1/2016, sinala na sua Exposicion de Motivos que a crecente
esixencia cidada de control publico da actuacion das administraciéns aconsella a aprobacion
dunha norma que supera os anteriores estandares e que se concreta nun texto legal que
establece esixencias engadidas de transparencia e acceso a informacion publica.

Cuarto. Analise do expediente

O dereito dos cidadans de solicitar aos suxeitos incluidos dentro do ambito de aplicacién da
Lei basica e da Lei autondmica en materia de Transparencia calquera tipo de informacidn,
implica o dereito a recibir unha resposta documentada, completa e satisfactoria, dado que a
resposta deste tipo supon unha ferramenta indispensable para poder exercer o control da
actuacion publica.

No presente caso a interesada non solicitou un acceso a informacion publica, sendén que
presente unha reclamacién contra determinadas actuacidns da Administracion que considera
incorrectas, nun procedemento de seleccidn de persoal no que ela é interesada

De acordo co anterior, ao non ser o obxecto da solicitude da interesada o aceso a unha
informacion publica, sendn unha reclamacion contra a actuacion da Administracion nun
procedemento de seleccion de persoal, procede a indamision da reclamacion, de acordo co
disposto no artigo 116.c) da Lei 39/2015, do 1 de outubro, do procedemento Administrativo

Comun das Administracions Publicas, ao non tratarse dun acto susceptible de recurso ante
esta Comision.

En base aos feitos e fundamentos de dereito anteriormente expresados, a Comision da
Transparencia,

ACORDA

Unico: Inadmitir a reclamacién presentada por — contra a
resposta dada pola Conselleria de Facenda e Administracion Publica do 5 de maio de 2021, ao
seu escrito presentado en calidade de aspirante no proceso selectivo convocado pola Orde do
22.11.2019 para o ingreso no corpo de xestion da Administracion xeral da Comunidade
Autonoma de Galicia, subgrupo A2,

Contra esta resolucion que pon fin @ via administrativa unicamente cabe, en caso de
desconformidade, interpofier recurso contencioso-administrativo no prazo de dous meses,
contados desde o dia seguinte a notificacion desta resolucion, ante a Sala do contencioso-
administrativo do Tribunal Superior de Xustiza de Galicia, de conformidade co previsto no
artigo 10.1 da Lei 29/1998, do 13 de xullo, reguladora da xurisdicibn contencioso-
administrativa.

